ՀԻՄՆԱՎՈՐՈՒՄ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

1. Անհրաժեշտությունը
   Նախագծի ընդունումը պայմանավորված է Գյումրի քաղաքի Սայաթ-Նովա փողոցի N5ա շենքի հետազննության և նախագծանախահաշվային փաստաթղթերի մշակման աշխատանքների իրականացման անհրաժեշտությոամբ:
2. Ընթացիկ իրավիճակը և խնդիրները

Գյումրի քաղաքի Սայաթ-Նովա փողոցի N5ա շենքի N15 բնականարն ունւ 4-րդ աստիճանի վնասվածություն: Քաղաքաշինության կոմիտեում առկա տեղեկատվության համաձայն Շենքն ունի ընդհանրացված 3-րդ աստիճանի վնասվածություն, իսկ Բնակարանի տեղամասը, որն իրենից ներկայացնում է մասնակի 4-րդ հարկաբաժին հանդիսացող վերնակառույց՝ համաձայն «ՍՊՀսԾ» պետական ոչ առևտրային կազմակերպության կողմից 2011 թվականի մայիսի 5-ին տրված եզրակացության, ունի 4-րդ աստիճանի վնասվածություն (վթարավտանգ և անբավարար տեխնիկական վիճակ):
Նկատի ունենալով, որ 4-րդ աստիճանի վնասվածության բնութագրական հատկանիշներն ունեն տեղային բնույթ, նշված վթարավտանգ տեղամասի վերականգնման և սեյսմազինվածության բարձրացման միջոցառումների կիրառմամբ հնարավոր կլինի կանխել հարակից կոնստրուկցիաներում դեֆորմացիաների դինամիկ զարգացման հնարավորությունը, պահպանել Շենքի կառուցվածքային համակարգի ամբողջականությունը, ապահովել անվտանգությունը և նվազեցնել Շենքի ընդհանրացված վնասվածության մակարդակը: Այդ նպատակով առաջարկվել է մասնագիտական կազմակերպության կողմից իրականացնել Շենքի տեխնիկական վիճակի մանրամասն հետազննություն՝ նշված տեղամասի վերականգնման և սեյսմազինվածության բարձրացման նպատակով անհրաժեշտ տեխնիկական միջոցառումների վերաբերյալ հանձնարարականներով, որոնց հիման վրա մշակված նախագծանախահաշվային փաստաթղթերով կճշտվի բնակարանի վերականգնման համար պահանջվող ֆինանսական միջոցների չափը: 
Հաշվի առնելով, որ ՀՀ 2019 թվականի պետական բյուջեով, ինչպես նաև ՀՀ 2020-2022 թվականների պետական միջնաժամկետ ծախսերի ծրագրով նշված աշխատանքների իրականացման համար ֆինանսական միջոցներ նախատեսված չեն, անհրաժեշտություն է առաջանում լրացուցիչ ֆինանսավորման՝ 1.0 մլն.դրամի չափով: Ընդ որում, շենքի հետազննության աշխատանքների իրականացման համար կպահանջվի 300.0 հազ. դրամ և հետազննության արդյունքներով տրված եզրակացության հիման վրա նախագծանախահաշվային փաստաթղթերի մշակման համար՝ 700.0 հազ. դրամ:
 
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումները.

        Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:

     4. Ակնկալվող արդյունքը
	Նախագծի ընդունմամբ կիրականացվի Գյումրի քաղաքի Սայաթ-Նովա փողոցի N5ա շենքի հետազննություն և կմշակվի նախագծանախահաշվային փաստաթղթեր:

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈւՆՄԱՆ ԿԱՊԱԿՑՈւԹՅԱՄԲ ՊԵՏԱԿԱՆ ԲՅՈւՋԵՈւՄ ԾԱԽՍԵՐԻ ԵՎ  ԵԿԱՄՈւՏՆԵՐԻ ՓՈՓՈԽՈւԹՅԱՆ ՄԱՍԻՆ 

Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների փոփոխություններ չեն առաջանում:



ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՊԱԿՑՈՒԹՅԱՆ ՄԱՍԻՆ
 
Այլ իրավական ակտերում փոփոխությունների և/կամ լրացումների անհրաժեշտությունը

Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:  
